
DE GAULLE QUIMPER'EN 
De Gaulle Ouimper'en bretoiñe-

raz mintzatu zaie bretondarrei. 

Mexikotarrei gazteleraz mintzatu 
zitzaien behin batez, alemaniarrei 
alemaneraz, eta besteri askotan ber-
tako mintzairaz. De Gaulle politiku 
zorrotza da; eta zorrotza dalako 
hartzen du oso aintzakotzat hizkun-
tzaren garrantzia. 

De Gaulle 1969-ko Otsaillean bre-
toiñeraz mintzo: horra hor berri 
" zelebrea" zenbaiten ustez. Horra 
hor, nik uste, F.L.B. dalakoaren 
arrakasta haundi bat. Beste bat, ho-
be. Zergatik aurrerakoan bretoiñe-
ra eskolatik baztertuko? Egia aitor-
tu behar da; eta egia hau da: F.L.B. 
deritzanak hitzeragin diola bretoi-
ñeraz De Gaulle'ri, eta ez orain be-
re "arneskeriak" kondenatzen dituz-
ten sasi-abertzale txepelek. Are ge-
hiago: De Gaulle'ren hitzen ondo-
rioak haundiak izango baitira. 

Folklore? Ez nik uste. Bretaiñia' 
ko problema ez da gaurkoa; eta ez 
da folklore-problema bat. Afusilla-
turik hil ziran abertzaleek ba zeki-
ten. Irlanda'n deserriturik zahartzen 
diranek ba dakite. De Gaulle'k cre 
ba daki ongi: Hitler-zalekeria aipa-
tzea erraza izan da, baiñan ez beti 
egia. 

Ekonomia Bretañia'n ba dago eko-

nomia-arazo bat; lan-eskasia bat, 
industriarik eza, gazteen joaira. eta 
abar. Dudarik ez. Baiña Lozere'n 
ere ekonomiazko problema horie-
txek daude; eta, halaz ere, Lozere'n 
ez da F.L.B. bat sortu. Bretañia'ko 
arazoa ez da soillik ekonomia-arazo 
bat; ez da batipat ere ekonomia-
arazo bat. Bretañia'n zapaldutako 
etnia bat dago. 

Orain dala ehun urtetako leloke-
riazko eta sasi-zientziazko beteka-
datik oraindik sendatu ez diran 
atzerakoiek ezin dute hau siñistu. 
"Nola liteke" —diote— "etnia-ara-
zoak bigarren maillako alienazio 
burgesa besterik ez izanik, nola li-
teke herriak egiazki horri lotzea, 
eta Bretañia'ko kakoa hizkuntza eta 
ultura burruka bat izatea? Eziña da. 
Monopolismoaren fenomenua ez da-
goenean, ez dago ezer". 

Baiña zalantza eta pentsamolde 
arkaiko horietatik oraindik jaregin 
ez diranak zozo alaenak diran beze-
la (fanatiko guziak dira itsuak, eta 
horregatik fanatiko), De Gaulle ez 
da iñundik ere zozoa; eta garbiki 
aitortu du Quimper'en: hemen 
etnia-arazo larri bat dago funtsean. 

Ez dago gor gorragorik entzun 
nahi ez duen gorra baiño. 

